
Rhagair

Y Prif Swyddog Tan Cadeirydd yr Awdurdod Tan
Dawn Docx Dylan Rees

Croeso i ddiweddariad newydd Awdurdod Tan ac Achub Gogledd Cymru ar y cynnydd sy’n cael
ei wneud tuag at gyflawni’r blaenoriaethau strategol a nodir yn y Cynllun Corfforaethol ar gyfer
2021-24.

Mae'r Awdurdod Tan ac Achub yn parhau i fod yn ymrwymedig i fuddsoddi yn y dyfodol ac yn
ystyried effeithiau ei benderfyniadau am flynyddoedd i ddod. Mae llawer iawn wedi'i gyflawni
eisoes gan staff sy'n dangos lefel eithriadol o hyblygrwydd a chydnerthedd yn barhaus wrth
gynnal y gwasanaethau a ddarperir trwy gyfnod heriol ac ansicr.

Mae’r Awdurdod wedi mynd trwy gyfnod sylweddol o drawsnewid yn ystod y flwyddyn
ddiwethaf yn dilyn etholiadau lleol ym mis Mai 2022. Mae hefyd wedi parhau i ymateb i
effeithiau pandemig COVID-19, cymdeithas sy’n newid, potensial gweithredu diwydiannol o
fewn y gweithlu a’r pwysau ariannol ar gyllideb yr Awdurdod oherwydd chwyddiant ac
effeithiau byd-eang eraill.

Fe welwch yn y Cynllun Corfforaethol a ddiweddarwyd sut y bydd yr Awdurdod yn ceisio mynd
i'r afael a risgiau allweddol a risgiau sy’n dod i'r amlwg yn ystod 2023-24 wrth ddarparu
gwasanaeth tan ac achub i gymunedau Gogledd Cymru sy’n ymroddedig i’'w genhadaeth sef
‘Gwneud Gogledd Cymru’n ardal fwy diogel i fyw ynddi, i weithio ynddi ac i ymweld a hi’.

Gan ystyried yr holl risgiau sy'n dod i'r amlwg, bydd yr Awdurdod yn ymdrechu i gyflawni ar
draws ei dri phrif faes blaenoriaeth: argaeledd criwiau tan ar-alwad, cynnal a datblygu sgiliau
diffoddwyr tan a chael digon o gapasiti corfforaethol ar gyfer y dyfodol. Bydd hyn yn cael ei
gyflawni'n rhannol drwy gwblhau adolygiad darpariaeth frys, mabwysiadu argymhellion o'n
hadolygiad o brofiad staff system dyletswydd rhan amser a sefydlu strategaeth hyfforddi a
datblygu newydd wrth ddatblygu cynlluniau ar gyfer canolfan hyfforddiant trochol newydd.

Mae ein blaenoriaethau yn cyd-fynd a nodau llesiant Cymru yn Neddf Llesiant Cenedlaethau’r
Dyfodol 2015, ac ymrwymiad yr Awdurdod i greu Gogledd Cymru sy’'n gynaliadwy am
genedlaethau i ddod. Mae amcanion corfforaethol uchelgeisiol yr Awdurdod yn canolbwyntio
ar wella iechyd a llesiant pobl a chymunedau; gan gyfrannu at amgylchedd glanach; a mwy o
ymwybyddiaeth o’r hinsawdd. Bydd datblygu Strategaeth Amgylcheddol yn sail i'n gwaith i
gyflawni hyn. Mae’r cynllun hefyd yn canolbwyntio ar geisio cael dulliau cyfathrebu effeithiol
a chysylltedd a phobl yn y gymuned, partneriaid a rhanddeiliaid er mwyn cynyddu amlygrwydd
a chydnerthedd.



Awdurdod Tan Gogledd Cymru

Cafodd Awdurdod Tan ac Achub Gogledd Cymru ei sefydlu fel rhan o’r
broses o ad-drefnu llywodraeth leol ar 1 Ebrill 1996. Mae’n cynnwys
28 o gynghorwyr o’r chwe awdurdod unedol yng Ngogledd Cymru.

Yr Awdurdod yw’r corff sy’n atebol i'r cyhoedd ac sy’n gyfrifol am ddarparu gwasanaeth
tan ac achub i gymunedau Gogledd Cymru. Mae Deddf Gwasanaethau Tan ac Achub 2004
yn ei gwneud yn ofynnol i Awdurdodau Tan sicrhau bod personél, gwasanaethau ac offer
yn cael eu darparu sy'n bodloni'r holl ofynion arferol yn effeithlon a sicrhau y darperir
hyfforddiant ar gyfer personél o'r fath mewn perthynas a diffodd tan.

Cyfrifoldeb y Prif Swyddog Tan yw darparu'r gwasanaethau hyn a darparu cyngor
proffesiynol i ATAGC. Mae'r Awdurdod Tan yn rheoli ei gyfrifoldeb trwy Gyfarfodydd
Awdurdod Tan llawn a dau bwyllgor, y Pwyllgor Archwilio a'r Panel Gweithredol. Maent yn
cyfarfod yn rheolaidd i sicrhau bod ATAGC yn rhedeg yn iawn. Gallwch gael rhagor o
wybodaeth am ATAGC ar ein gwefan.

Cyngor CYNGOR .
~— sir dd'“bYCh Ty il Y Flint
CoNwy | |denbighshire <& Flintshire

CYNGOR SIR
\’_ YNYS MON
# ISLE OF ANGLESEY
'“' &' COUNTY COUNCIL

.

Fel pob corff yn y sector cyhoeddus, rhaid i'r Awdurdod weithredu yn unol a nifer o
ddarnau o ddeddfwriaeth, sy’n cynnwys:

Deddf Gwasanaethau Tan ac Achub 2004;

Gorchymyn Gwasanaethau Tan ac Achub (Argyfyngau) (Cymru) 2007 a Gorchymyn

(Diwygio) 2017; Deddf Argyfyngau Sifil 2004;

Gorchymyn Diwygio Rheoleiddio (Diogelwch Tan) 2005; Mesur Llywodraeth Leol (Cymru)

2009; Deddf Cydraddoldeb 2010;

Mesur vy Gymraeg (Cymru) 2011;

Deddf Llesiant Cenedlaethau’r Dyfodol 2015: Deddf Diogelu Data y Deyrnas Unedig 2018;

Deddf Llywodraeth Leol ac Etholiadau (Cymru) 2021.




Cenhadaeth yr Awdurdod yw gwneud Gogledd Cymru yn ardal ddiogel i fyw ynddi, i weithio
ynddi ac i ymweld a hi. | gefnogi’r genhadaeth hon, bydd yr Awdurdod yn parhau i weithio
i ostwng nifer y tanau mewn cartrefi a marwolaethau o dan ledled y rhanbarth drwy
strategaeth ataliol gynhwysfawr, a bydd yn ymchwilio ac yn dadansoddi gwybodaeth i
leihau’r risgiau sy’n gysylltiedig 8 phob math o dan a pheryglon eraill.

Bydd yr Awdurdod yn parhau hefyd i hybu addysg a gweithio ar y cyd a phobl sy’n byw ac
yn gweithio yng Ngogledd Cymru. Mae cyfle cyfartal yn flaenoriaeth sylfaenol, ac mae’r
Awdurdod yn ceisio cynyddu’r siawns o gyflogaeth i bobl a allai ei chael yn anodd cael
cyflogaeth tra hefyd yn hybu tegwch a chynhwysiant yn y gweithle. Gellir gweld ei
werthoedd craidd yn y darlun isod.

Gellir cael mwy o wybodaeth am y Gwasanaeth a’r Awdurdod drwy fynd i

wefan Gwasanaeth Tan ac Achub Gogledd Cymru

Amdanom ni

Mae Gwasanaeth Tan ac Achub Gogledd Cymru yn helpu i ddiogelu poblogaeth
amcangyfrifedig o 687,098 o bobl yn ogystal a channoedd o filoedd o dwristiaid ac
ymwelwyr sy’n dod i Ogledd Cymru bob blwyddyn.

Mae ardal y Gwasanaeth oddeutu 6,150 cilometr sgwar, yn amrywio o ardaloedd gwledig
llai poblog, i ardaloedd trefol 8 mwy o drigolion; mae hyn yn cynnwys rhwydwaith ffyrdd o
35,119 cilometr ac arfordir sy’n mesur 400 cilometr.

Ynys Mon
Conwy
Sir Ddinbych
Sir y Fflint
Gwynedd
Wrecsam

KM?

Mae'r Gwasanaeth yn cyflogi tua 898 o staff mewn rolau gwasanaeth gweithredol a
chorfforaethol. Mae 44 o orsafoedd tan ar draws ardal Gogledd Cymru sy'n gartref i
amrywiaeth o gerbydau brys ac offer arbenigol, sy'n helpu i gefnogi ein diffoddwyr tan
gweithredol mewn digwyddiadau.

54 Peiriant Tan
3 Peiriant Ysgol

281 446 | 30 | 141 44 |

Gweithredol
Eraill

ar 2 Mawrth 2023



Diogelu, Atal, Ymateb
Fel gwasanaeth brys rydym ar gael 24 awr y dydd, 7 diwrnod yr wythnos a 365 diwrnod y
flwyddyn i ymateb i ddigwyddiadau brys.

Mae ein gweithredwyr Ystafell Reoli wedi'u hyfforddi'n drylwyr i gymryd manylion eich
galwad frys.
Oeddech chi'n gwybod ein bod ni yn ystod 2022-23 wedi:

. delio 8 XX, XXX o alwadau brys;
J mynychu X, XXX o ddigwyddiadau brys, ac o’r rhain;
J roedd XXX yn gysylltiedig a than;
. roedd XXX yn achosion brys nad oedd yn gysylltiedig a than, a;
J roedd XXX yn amlwg yn alwadau diangen pan gyrhaeddwyd atynt;
i | ® mynychu XXX o danau damweiniol mewn cartrefi;
| e helpu i ddiffodd XXX o danau yn yr awyr agored.

Mae ein timau diogelwch tan ymroddedig yn gweithio mewn cymunedau preswyl i
hyrwyddo diogelwch tan.
: Oeddech chi'n gwybod ein bod ni yn ystod 2022-23 wedi:

o cwblhau XX,XXX o Archwiliadau Diogel ac lach, ac o’r rhain;

J roedd XXX% wedi’u hatgyfeirio gan bartner asiantaeth;

. nodwyd bod XXX yn achosion risg uchel;

. darparu X,XXX o sgyrsiau mewn ysgolion i blant a phobl ifanc;

. helpu i chwilio am XXX o bobl wedi mynd ar goll y nodwyd eu bod yn
risg uchel.

Mae ein staff diogelwch tan busnesau arbenigol yn sicrhau bod rheoliadau cyfreithiol
yn cael eu bodloni.
. =54 Oeddech chi'n gwybod ein bod ni yn ystod 2022-23 wedi:

J cwblhau XX, XXX o archwiliadau diogelwch tan ar safleoedd busnes;
J cyflwyno cyfanswm o XX o hysbysiadau gorfodi, hysbysiadau
gwahardd a rhybuddion ffurfiol;
. llwyddo i gael X erlyniad;
J gweithio'n agos a ffermwyr a thirfeddianwyr i reoli gwaith llosgi dan
reolaeth a lleihau galwadau i'r Ystafell Reoli.

Ein Cyllideb ar gyfer 2023-24

Rydym wedi ymrwymo i sicrhau gwerth am arian ar draws yr holl wasanaethau a
ddarparwn gyda chyllid a godir gan yr awdurdodau lleol a wasanaethwn: Conwy, Sir
Ddinbych, Sir y Fflint, Gwynedd, Wrecsam, Ynys Mon.

Mae cyfanswm y gyllideb o £43,314,000 yn cynnwys incwm ychwanegol o £2,024,000 o
grantiau a ffioedd, sydd heb ei gymryd i ystyriaeth ar gyfer y gwariant arfaethedig a
ddangosir isod.

Bydd bronidri chwartery gyllideb yn cael ei gwario ar gostau cyflogau gweithwyr a chostau
gweithwyr eraill.

Cyfanswm Gwariant heblaw am Cyfanswm Ariannu Cyfalaf a Thaliadau Llog, 2.56%
gyflogau, (gan gynnwys Eiddo,
Cludiant a Chyflenwadau), 23.97%

AN

Cyfanswm
Costau
Gweithwyr
(gan gynnwys
costau cyflogau

a chostau eraill
gweithwyr),
73.47%

Gwasanaethau
Corfforaethol,
10.07%

Gwasanaethau Diogelu ac

Atal, 8.79% .

Gwasanaethau

Cyfran costau tal gweithwyr a ddangosir Ymateb, 81.14%
fesul adran (nid yw hyn yn cynnwys
‘costau gweithwyr eraill’).

Yn costio £63.04 y flwyddyn
(fesul pen o'r boblogaeth)



Llesiant Cenedlaethau’r Dyfodol / Fframwaith Tan Cenedlaethol

Mae Deddf Llesiant Cenedlaethau’r Dyfodol (Cymru) 2015 yn ceisio gwella llesiant
cymdeithasol, economaidd, amgylcheddol a diwylliannol cenedlaethau o bobl yng
Nghymru yn y dyfodol. Mae’r Ddeddf yn rhestru saith nod llesiant ar gyfer Cymru gyfan, a
gellir eu gweld yn y ffigwr isod. Bwriad y nodau hyn yw hyrwyddo ymdeimlad o bwrpas
cyffredin, ac annog pobl a sefydliadau i weithio gyda’i gilydd i helpu i gyflawni’r nodau er
lles cenedlaethau’r dyfodol.

Mae canllawiau a gyhoeddwyd ar wefan swyddfa Llesiant Cenedlaethau’r Dyfodol yn rhoi
gwybodaeth i helpu cyrff cyhoeddus i ddatblygu eu ‘teithiau’ tuag at wella llesiant pobl yng
Nghymru. Mae’r diogelwyr taith yn cynnwys enghreifftiau a chamau ymarferol y gall cyrff
cyhoeddus eu defnyddio i ddatblygu eu hamcanion llesiant eu hunain. Mae’r Awdurdod
wedi defnyddio’r diogelwyr taith i fapio ei saith amcan llesiant yn 6l nodau llesiant
cenedlaethol Cymru, gan helpu i sicrhau eu bod yn gyson ac yn gynaliadwy. Hefyd, wrth
osod ei amcanion, mae’r Awdurdod wedi ystyried y Fframwaith Tan Cenedlaethol, sy’n ei
gwneud yn ofynnol i Awdurdodau Tan ac Achub yng Nghymru ystyried y canlynol:

e Atebolrwydd cyhoeddus;
= Darparu esboniad clir o hyd a lled y gwaith (e.e. diffodd tanau, diogelwch tan,
ayyb) a chost a maint cymharol pob un;
= Amcanion y gwasanaeth, y cynnydd a wnaed wrth eu cyflawni, ac unrhyw
gyfyngiadau ar gynnydd pellach.

e Cynllunio ar gyfer y tymor canolig a’r tymor hir;
= Ystyried y negeseuon a amlinellir yn y Fframwaith Tan Cenedlaethol;
= Deall y proffiliau risg amrywiol sydd gan gymunedau;
= Ystyriaeth i heriau ariannol parhaus;
= Cyfrannu at y nodau llesiant;
= Deall meysydd ar gyfer darparu gwasanaethau yn ehangach mewn cymunedau;
= Ystyriaeth i farn dinasyddion, yn seiliedig ar ymgysylltu’n deg a chytbwys.

e Cysylltiadau clir a thryloyw gyda chynlluniau gwella; Gl

= Darparu adroddiadau agored ar berfformiad, gan b
gynnwys adrodd ynghylch asesiadau cymheiriaid e
ac adroddiadau’r Prif Ymgynghorydd Tan ac and theving.
Achub. Langace

A Waies of
cohesive
communities

A more equal
Wales



Mesur Gwelliant

Cyflwynodd Gorchymyn Awdurdodau Tan ac Achub (Dangosyddion Perfformiad) (Cymru)

2015 dri dangosydd perfformiad statudol.

DANGOSYDDION STATUDOL: 2020-21 2021-22 2022-23
Nifer | Cyfradd Nifer Cyfradd Nifer | Cyfradd

Tanau yr aethpwyd atynt 1,770, 25.34 1,879 26.70 X, XXX| XX.XX

Galwadau diangen yr aethpwyd atynt 2,314, 33.13 2,517 35.79 X, XXX| XX.XX

Gwrthdrawiadau ar y ffyrdd 105 1.50 207 2.94 X XXX XX.XX

Digwyddiadau brys eraill yr aethpwyd atynt 509 7.29 751 10.68 X, XXX XX.XX

Lle mae'r gyfradd yn seiliedig ar boblogaeth o 10,000

Marwolaethau ac anafiadau tan 50 7.11 58 8.25 X, XXX  XX.XX

Marwolaethau ac anaflada.u .oherwydd tanau a 47 6.68 50 721 X0 XXXX

gychwynnwyd yn ddamweiniol

Lle mae'r gyfradd yn seiliedig ar boblogaeth o 100,000

Tanau mewn anheddau wedi'u cyfyngu i ystafell 339 87.60 375 87.62] X XXX XX.XX

tarddiad y tan

Fel canran o nifer y tanau mewn anheddau yr aethpwyd atynt

Gan ddefnyddio’r ffigurau poblogaeth, rydym yn gallu trosi rhif y digwyddiad yn ffigwr
‘cyfradd’, sy’n ein galluogi i gymharu ein perfformiad yn erbyn Gwasanaethau Tan ac Achub

eraill.

Gall cymharu ag eraill helpu i nodi meysydd lle’r ydym yn perfformio’n arbennig o dda a
meysydd y gallem eu gwella o bosibl. Serch hynny, rydym yn ofalus i ddefnyddio
cymariaethau fel canllaw yn unig, oherwydd gall ffactorau lleol megis nodweddion gwledig
a threfol ardal, ei phroffil demograffig a hyd yn oed y tywydd effeithio ar ein gweithgaredd

o flwyddyn i flwyddyn.

Datganiad Llesiant

Rhaid i'r Awdurdod “ddatblygu’n gynaliadwy” er mwyn cynorthwyo i sicrhau’r gwelliant
hwnnw ym mhoblogaeth Cymru ar gyfer y dyfodol. Cafodd yr amcanion sydd yn y cynllun
hwn eu datblygu’n unol &’r egwyddor datblygu cynaliadwy, a’u dyfeisio yn dilyn cyfres o
gyfarfodydd gyda phenaethiaid adrannau a gweithdai gyda’r Aelodau.

Datblygwyd yr amcanion hefyd yn unol a’r “pum ffordd o weithio” a argymbhellir, fel y
diffinnir yn Neddf Llesiant Cenedlaethau’r Dyfodol (Cymru) 2015. Mae'r rhain yn cynnwys:

Gan ddilyn dull integredig, ystyried sut gallai ei amcanion llesiant ei hun effeithio ar ei
gilydd ac ar y gwaith o gyflawni nodau llesiant Cymru.

@,

Cofio'r amrywiaeth gyfoethog o bobl sydd yng Ngogledd Cymru, a'u hannog i gymryd
rhan yn y penderfyniadau sy'n effeithio arnynt. Mae'r Awdurdod wedi ymgynghori'n eang
ac wedi ceisio barn y cyhoedd a chynrychiolwyr grwpiau penodol wrth benderfynu ar ei
amcanion.




Amcanion Corfforaethol

Ym mis Mawrth 2021, cyhoeddodd yr Awdurdod Gynllun Corfforaethol 2021-24 lle
nododd ei saith amcan gwella a llesiant. Ym mis Hydref 2022, cadarnhaodd yr
Awdurdod ei fwriad i barhau i fynd ymlaen a’r un amcanion yn 2023-24.

Wrth ddatblygu’r cynllun ar gyfer 2023-24, fe wnaethom unwaith eto ystyried effaith
dylanwadau eraill megis newid yn yr hinsawdd, seilwaith cenedlaethol, poblogaeth a
demograffeg a sut y gallwn weithio gyda’n partneriaid i gyflawni ein cynlluniau. Buom yn
ystyried amcanion y Byrddau Gwasanaethau Cyhoeddus (BGCau), lle’'r ydym yn aelodau
statudol ac yr ydym yn gweithio ar y cyd & hwy i sicrhau gwelliannau o ran rhagolygon
cymdeithasol, diwylliannol, economaidd ac amgylcheddol cenedlaethau’r dyfodol.

Mae’r gofynion a’r disgwyliadau ar y Gwasanaethau Tan ac Achub yn esblygu felly rydym
hefyd wedi edrych i gwmpasu argymhellion sy’n codi o Ymchwiliadau Cyhoeddus i
ddigwyddiadau megis Tan Twr Grenfell 2017, Bom Arena Manceinion 2017 a COVID-19 a
sicrhau ein cydnerthedd ar gyfer digwyddiadau eraill nas rhagwelwyd a allai effeithio ary
cyflawni neu ar ein cynlluniau.

Mae'r cynllun hwn yn nodi'r hyn yr ydym wedi'i gyflawni hyd yn hyn a'r hyn y byddwn yn ei
wneud i gyflawni cynnydd yn 2023-2024 yn erbyn yr amcanion hyn.

Amcan 1: Gweithio
tuag at wneud
gwelliannau i
iechyd, diogelwch a
llesiant pobl yng
Ngogledd Cymru

Amcan 2: Parhaui
weithio’n
gydweithredol i
gynorthwyo
cymunedau i gynyddu
eu cydnerthedd.



Amcan 1: Gweithio tuag at wneud gwelliannau i iechyd,
diogelwch a llesiant pobl yng Ngogledd Cymru.

Cymru iachach Cymru o gymunedau Cymru Cymru sy’n fwy
% cydlynus lewyrchus A;‘,g cyfartal

Cymru sy'n gyfrifol ar Cymru a diwylliant bywiog lle - Gweithio ary Cyd Hirdymor
raddfa fyd-eang mae'r Gymraeg yn ffynnu 4 'v &

Byddwn yn atal, ac yn amddiffyn rhag, argyfyngau er mwyn cadw ein cymunedau’n ddiogel.
Mae tystiolaeth yn awgrymu bod ein gweithgareddau ataliol wedi bod yn hynod
ddylanwadol o ran lleihau nifer yr achosion brys yn ystod y blynyddoedd diwethaf, tuedd
yr ydym yn awyddus i'w chynnal a’i gwella. Un o’r prif ysgogwyr ar gyfer ein rhaglen
ymgyrchoedd ataliol yw’r wybodaeth rydym yn ei chael oddi wrth sefydliadau eraill ac yn
ei rhannu, sy’n ein galluogi i ddatblygu ymgyrchoedd penodol yn seiliedig ar dystiolaeth
ystadegol.

Rhai

o’r pethau rydym wedi’u cyflawni:

cynnal xx o archwiliadau diogel ac iach gyda xx o’r rheini yn cael eu cynnal mewn
cartrefi a gafodd eu hatgyfeirio at y Gwasanaeth gan asiantaeth arall;

gwreiddio arferion diogelu yn y gweithgareddau o ddydd i ddydd, a sicrhau bod y
rhain yn gyson a pholisiau a chyfarwyddyd cenedlaethol;

parhau i ddatblygu a chynnal ymyriadau a gwaith ymgysylltu a phlant a phobl

ifanc drwy weithgareddau wedi’u targedu;

gweithio a sefydliadau sy’n cefnogi pobl sy’n agored i niwed;

rhoi’r datblygiadau a’r uwchraddiadau technolegol diweddaraf ar waith i wella
effeithlonrwydd, cywirdeb a diogelwch;

Yn ystod 2023-2024 byddwn yn:

cynnal 17,500 o archwiliadau diogel ac iach gydag o leiaf 25% o’r rheini yn cael eu
cynnal mewn cartrefi a gafodd eu hatgyfeirio at y Gwasanaeth gan asiantaeth arall;
ateb y galw cynyddol am ddarpariaeth a chymorth cyfathrebu digidol gan gynnwys
Safonau Seiberddiogelwch ac Achredu;

bwrw ymlaen a'n cynlluniau ar gyfer canolfan hyfforddiant a datblygu trochol
newydd i gynnig ystod ehangach o senarios hyfforddi a chyflwyno gwelliannau
mewn hyfforddiant;

parhau i gynnal archwiliadau diogelwch tan yn seiliedig ar y
rhaglen arolygu ar sail risg;

parhau i greu gweithle cynhwysol sy'n galluogi'r holl staff i
berfformio hyd eithaf eu gallu a chwrdd ag anghenion
amrywiol ein cymunedau;

gwella iechyd, ffitrwydd a lles staff trwy ddarparu cyngor a

gwybodaeth, monitro gweithredol ac addysg.

Amcan 2: Parhau i weithio’n gydweithredol i gynorthwyo
cymunedau i gynyddu eu cydnerthedd.

Cymru iachach Cymru o gymunedau Cymru Cymru sy’n fwy
% cydlynus lewyrchus A;‘,Q cyfartal

Cymru sy'n gyfrifol ar Cymru a diwylliant bywiog lle mae'r ' Gweithio ary Cyd
I
& raddfa fyd-eang Gymraeg yn ffynnu @g;‘ '

Mae dull yr Awdurdod o atal ac o ddarparu cyngor, addysg ac ymyriadau diogelwch tan
wedi cyfrannu at leihad yn nifer a difrifoldeb y digwyddiadau brys yr aethpwyd atynt ar
draws Gogledd Cymru. Mae'r dull hwn yn cynnwys gweithio gydag amrywiaeth o
bartneriaid ar draws y sector cyhoeddus a'r trydydd sector i sicrhau bod y canlyniadau
gorau posibl yn cael eu cyflawni. Mae atal tanau ac ymateb yn gyflym i argyfyngau yn
helpu i osgoi neu leihau’r gost ddynol, colledion yswiriedig a heb yswiriant, cost
atgyweiriadau a chynhyrchiant a gollwyd, a gwneud ardal yn llai deniadol i fewnfuddsoddi.

Gall gwella diogelwch preswylwyr a busnesau drwy ymwybyddiaeth, addysg ac
ymyrraeth, yn ogystal a nodi cyfleoedd i leihau troseddu, megis cynnau tanau’n fwriadol
ddod a manteision economaidd i unigolion, cymunedau a busnesau.

Rhai o’r pethau rydym eisoes wedi’u cyflawni:

e gweithio gyda phartneriaid a rhanddeiliaid megis Cyfoeth Naturiol Cymru a

ffermwyr/porwyr, i ganfod lleoliadau yng Ngogledd Cymru sydd & mwy o risg o danau
awyr agored/glaswelltir, ac i helpu i ddatblygu cynlluniau ymateb brys;

e cynnal adolygiad o'n hymateb i danau yn yr awyr agored, gan gynnwys lles criwiau;

e parhau i feithrin perthynas a phartneriaid megis Cyfoeth Naturiol Cymru, Fforymau
Lleol Cymru Gydnerth, Cyd-Grwp y Gwasanaethau Brys (JESG), a grwpiau llifogydd
mewndirol ac achub o ddwr er mwyn gwella cyd-alluoedd yr asiantaethau i helpu
pobl y mae llifogydd yn effeithio arnynt;

e gweithio’n gydweithredol a chymunedau sydd a diffoddwyr tan ar-alwad i wella
cydnerthedd y gofal tan yn eu hardaloedd.

Yn ystod 2023-2024 byddwn yn:

e cyflwyno Microsoft 365 fel ffordd o wella rhagor ar y dulliau cyfathrebu ac
integreiddio a phartneriaid;

e parhau i gydymffurfio a Safonau'r Gymraeg, gan gynnwys
hyrwyddo gweithgareddau a dysgu;

e gweithio ary cyd a'n partneriaid a'n cymunedau i
ddatblygu cynlluniau i leihau tanau yn yr awyr agored ac
argyfyngau sy'n ymwneud a'r hinsawdd ac ymateb iddynt;

e gweithredu argymhellion o'n hadolygiad tanau yn yr awyr
agored.

Amcan 3: Gweithredu mor effeithiol ac effeithlon a phosibl,
gan wneud y defnydd gorau o’r adnoddau sydd ar gael.

Cymru % Cymru o gymunedau Cymru lewyrchus Cymru sy’n fwy
iachach cydlynus @ cyfartal

& Cymru sy'n gyfrifol @ Cymru a diwylliant bywiog lle mae'r Cymru gydnerth
" ar raddfa fyd-eang Gymraeg yn ffynnu

Gweithio ar y Cyd . Hirdymor Dull Integredig
Wy ®

O ystyried yr ansicrwydd ariannol a'r cynnydd posibl yn y galw am wasanaethau ar draws
y sector cyhoeddus, mae'n anochel y bydd yr Awdurdod yn wynebu heriau o ran gallu
cynnal ei wasanaethau dros y degawdau nesaf.

Mae’r pwysau ar y gwasanaethau tan ac achub felly yn debygol o ddod o sawl maes gan
gynnwys, recriwtio a chadw diffoddwyr tan gweithredol a’r potensial i ehangu rol
diffoddwr tan. Bydd rhesymoli costau’r Awdurdod a rheoli cyllideb fantoledig dros yr
ychydig flynyddoedd nesaf yn helpu i gynnal gwasanaethau tan ac achub i'r dyfodol, gan
wneud yr ardal yn fwy gwydn i newidiadau demograffig a newidiadau eraill.

Rhai o’r pethau rydym eisoes wedi’u cyflawni:

e ailintegreiddio gwasanaethau ariannol a oedd yn arfer bod ar gontract
allanol gyda Chyngor Bwrdeistref Sirol Conwy

e datblygu system effeithiol i reoli asedau, sydd o blaid dyrannu adnoddau yny
modd gorau posibl;

e adeiladu ar y mesurau cyfredol i fonitro perfformiad gweithredol gan griwiau tan
cyn, yn ystod, ac ar 6l digwyddiadau;

e cynnal adolygiad i brofiadau staff a gyflogir o dan y System RDS
(diffoddwyr tan ar-alwad);

e cynnal adolygiad o drefniadau darparu hyfforddiant a datblygiad, gan gynnwys
darparu hyfforddiant yn fwy lleol i gefnogi anghenion diffoddwyr tan ar-alwad.

Yn ystod 2023-2024 byddwn yn:

e cwblhau'r adolygiad ymateb brys ac yn ymgynghori ar y canlyniadau gyda
rhanddeiliaid perthnasol cyn rhoi argymhellion ar waith;

e mabwysiadu Canllawiau Gweithredol Cenedlaethol ar gyfer
Ystafelloedd Rheoli fel rhan o adolygiad o'n trefniadau
staffio yn yr Ystafell Reoli a sgiliau'r gweithlu gyda'r nod o
wella ein cydnerthedd;

e cefnogi’r gwaith o gyflawni canlyniadau’r adolygiad o
brofiadau staff a gyflogir o dan y System RDS (diffoddwyr
tan ar-alwad);

e mireinio prosesau pensiynau a chyflogres a gweithredu modiwlau cyIIideb.

Amcan 4: Parhau i ganfod cyfleoedd i annog mwy o ymgysylitu a
phobl, cymunedau, staff a rhanddeiliaid.

Cymru %\ Cymru o gymunedau Cymru lewyrchus Cymru sy’n fwy
iachach cydlynus @ cyfartal

& Cymru sy'n gyfrifol @ Cymru a diwylliant bywiog lle mae'r Gymraeg yn Cymru gydnerth
ar raddfa fyd-eang ffynnu
Atal Gweithio ar y Cyd Hirdymor Dull Integredig
¥ a0

Mae’r Awdurdod wedi ymrwymo i wella’r ffordd y mae’n cyfathrebu ac yn ymgysylltu a
phobl ynglyn &’r gwasanaethau a ddarperir ganddo, ac er ei fod yn cyrraedd mwy o bobl,
mae’n cydnabod bod modd gwella hyn bob amser.

Mae deall cymunedau, gwrando arnynt a’u cynrychioli yn rhan hollbwysig o waith yr
Awdurdod. Mae cymdeithas yn newid felly mae angen newid y ffordd o gyfathrebu a
phobl er mwyn sicrhau bod negeseuon yr Awdurdod yn cyrraedd pawb, gan gynnwys
grwpiau a chymunedau sy’n cael eu tangynrychioli.

Rhai o’r pethau rydym eisoes wedi’u cyflawni:

e ymgysylltu a chyflogwyr lleol, cymunedau a’r rhai y mae tan ac argyfyngau eraill yn
effeithio’n uniongyrchol arnynt er mwyn datblygu gweithgareddau ac ymgyrchoedd
ataliol;

e hybu ymgyrchoedd diogelwch cenedlaethol a lleol, gan sicrhau bod y meysydd
sydd a’r risgiau mwyaf yn cael eu blaenoriaethu, er enghraifft, tanau a achosir
drwy goginio;

e sicrhau bod y cytundebau rhannu gwybodaeth presennol yn gyfoes, a cheisio
sefydlu cytundebau newydd pan fo hynny’n briodol;

e parhauiadrodd ar gynnydd canfyddiadau arolwg iechyd a llesiant o’r holl
staff, a hyrwyddo gweithgareddau ymhob rhan o’r Gwasanaeth;

e gwella’r adrodd ynghylch y defnydd o ynni, i leihau carbon, gan gynnwys datblygu
cronfa ‘Buddsoddi i Arbed’ ar gyfer prosiectau lleihau carbon yn y dyfodol.

Yn ystod 2023-2024 byddwn yn:

e caffael a gosod offer storio i leihau lledaeniad halogyddion tan;

e gweithredu Strategaeth Datblygu Pobl a Sefydliadol Cymru Gyfan;

e parhauigefnogi'r gwaith o gyflwyno ac adolygu'r arolwg staff
teulu tan;

e parhauiddarparu ymyriadau a rhaglenni/gweithgareddau
Plant a Phobl Ifanc;

e cyflwyno'r Ddyletswydd Trais Difrifol a fabwysiadwyd ym mis
lonawr 2023 gan yr holl bartneriaid strategol ar Fwrdd
Partneriaeth Gogledd Cymru Ddiogelach.

Amcan 5: Cynnal gweithlu sy’n addas o gydnerth, medrus,
proffesiynol a hyblyg.

Cymru Cymru o gymunedau Cymru lewyrchus Cymru sy’n fwy
iachach % cydlynus @ cyfartal

Cymru sy'n gyfrifol ar Cymru a diwylliant bywiog lle mae'r Gymraeg yn Cymru gydnerth
& raddfa fyd-eang @ ffynnu
Atal Gweithio ary Cyd Hirdymor Dull Integredig

Mae’r Awdurdod yn cydnabod ei bod yn bwysig denu, datblygu a chadw gweithlu sy’n
adlewyrchu’r amrywiaeth sy’n bodoli yn y cymunedau mae’n eu gwasanaethu. Ni ellir
gorbwysleisio hyn, felly mae cydraddoldeb ac amrywiaeth yn ganolog i ddiwylliant a
gwerthoedd craidd yr Awdurdod; sef ymrwymiad i amrywiaeth a chynhwysiant; awydd i
geisio rhagori; amddiffyn cymunedau a chydnabod pa mor werthfawr yw ei bobl.

Drwy Strategaeth Cymru Gyfan ar gyfer Pobl a Threfniadaeth, bydd yr Awdurdod yn
cefnogi ffyrdd newydd o ddefnyddio sgiliau a phroffesiynoldeb y gweithlu.

Rhai o’r pethau rydym eisoes wedi’u cyflawni:

e datblygu arferion cyflogaeth sy’n cynyddu’r siawns o gyflogaeth i bobl a allai, fel
arall, ei chael yn anodd cael gwaith, a blaenoriaethu camau gweithredu i hybu
cydraddoldeb rhwng y rhywiau;

e mabwysiadu modelau gweithio ystwyth a hyblyg, a fydd yn cyfrannu at
gymdeithas carbon isel drwy leihau allyriadau sy’n gysylltiedig a theithio ar gyfer
gwaith;

e parhau i chwilio am gyfleoedd newydd i ddatblygu cynlluniau prentisiaeth yn
y Gwasanaeth;

e cyfrannu at ‘Strategaeth Cymru gyfan ar gyfer Pobl a Threfniadaeth’;

e gwella ffyrdd o gefnogi staff i fod yn arweinwyr y dyfodol;

e cyflwyno strwythur newydd i gynyddu nifer y staff yn ein cymunedau.

Yn ystod 2023-2024 byddwn yn:
e parhau i ganolbwyntio ar recriwtio, datblygu a chadw gweithlu hynod
fedrus, brwdfrydig a dwyieithog;
e parhaui weithio tuag at adnewyddu ardystiad y Wobr lechyd Poprenticeships _

Corfforaethol Platinwm; Future Leader
" Apprenticeship,

e datblygu proses adnabod a rheoli talent i ddisodli'r rhaglen
datblygiad proffesiynol bresennol;

e dechrau Blwyddyn 1y Strategaeth Hyfforddi Gweithredol 3
blynedd;

e adolygu ac ymateb yn briodol i argymhellion Adolygiadau Thematig Prif
Gynghorydd Tan ac Achub Cymru.

Amcan 6: Datblygu ffyrdd o fod yn fwy ymwybodol yn
amgylcheddol er mwyn lleihau’r effaith y mae ein gweithgareddau
yn ei chael ar yr amgylchedd.

Cymru ;%‘ Cymru o gymunedau Cymru lewyrchus Cymru sy’n fwy
iachach cydlynus A;‘,Q cyfartal

Cymru sy'n gyfrifol ar Cymru a diwylliant bywiog lle mae'r Gymraeg yn Cymru gydnerth
& raddfa fyd-eang @ ffynnu
Atal Gweithio ary Cyd Hirdymor Dull Integredig
» ®

Yn 2017, fe wnaeth Llywodraeth Cymru ddatgan ei huchelgais i sicrhau sector cyhoeddus
sy’n garbon niwtral erbyn 2030. Ym mis Mawrth 2019, fe wnaeth gyhoeddi Ffyniant i
Bawb: Cymru Carbon Isel, sy’n ceisio cefnogi’r sector cyhoeddus i bennu man cychwyn,
monitro ac adrodd ynghylch cynnydd i gyfeiriad carbon-niwtraliaeth.

Mae’r Awdurdod yn cydnabod bod ganddo rol bwysig yn amddiffyn yr amgylchedd ac yn
lleihau ei effaith ar yr amgylchedd. Mae wedi ymrwymo i wella perfformiad
amgylcheddol, ac i ystyried hynny ym mhob maes o'i waith o atal tan i dechnoleg
ecogyfeillgar.

Mae’r Awdurdod yn ymwybodol hefyd o’i swyddogaeth yn helpu pobl Gogledd Cymru i
ddeall effaith y tywydd a’r newid hinsawdd, a’r heriau a ddaw gyda hynny. Mae’r
Awdurdod yn cydnabod bod ganddo swyddogaeth arweinyddol ei hun o ran ei
weithrediadau ei hun, gan gynnwys y modd mae’n defnyddio adnoddau, wrth iddo
gyflawni ei weithgareddau mewn modd sy'n helpu i gynnal y blaned ar gyfer
cenedlaethau'r dyfodol.

Rhai o’r pethau rydym eisoes wedi’u cyflawni:

o sefydlu Bwrdd Strategol sydd a chyfrifoldeb dros ddatblygu Strategaeth
Amgylcheddol ar gyfer yr Awdurdod,;

e canfod ffyrdd o gynyddu bioamrywiaeth ar safleoedd a’u rhoi ar waith;

e gweithio gyda Byrddau Gwasanaethau Cyhoeddus ledled Gogledd Cymru i
ddeall newid hinsawdd o safbwynt rhanbarthol;

e gweithio gyda thirfeddianwyr i ostwng nifer yr achosion o danau yn yr awyr
agored, a’u hannog i roi gwybod am losgi dan reolaeth.

Yn ystod 2023-2024 byddwn yn:
e cefnogi gyda’r gwaith o gyflwyno Strategaeth Amgylcheddol
2022-2030;
e parhauiddatblygu ein gwaith monitro ac adrodd ary
defnydd o ynni ac allyriadau carbon;
e datblygu adroddiadau ar nwyon ty gwydr yn unol a

threfniadau adrodd carbon Llywodraeth Cymru.

Amcan 7: Sicrhau bod gwerth cymdeithasol a chynaliadwyedd
yn cael eu hystyried, gan gynnwys yn ystod prosesau caffael.

Cymru Cymru o gymunedau Cymru lewyrchus Cymru sy’n fwy
iachach % cydlynus @ cyfartal

Cymru sy'n gyfrifol ar Cymru a diwylliant bywiog lle mae'r Gymraeg yn Cymru gydnerth
& raddfa fyd-eang @ ffynnu
Atal Gweithio ary Cyd Hirdymor Dull Integredig
¥ ad

Mae gwerth cymdeithasol yn derm a ddefnyddir wrth ddisgrifio’r buddion cymharol i bobl
a chymunedau yn sgil dewis rhai camau gweithredu neu gyflwyno newidiadau. Mae
ychwanegu gwerth cymdeithasol yn golygu ystyried a oes modd i’r hyn sy’n cael ei gynnig
gael ei wneud yn wahanol er mwyn gwella bywydau pobl.

Mae’r Awdurdod eisoes yn gwneud nifer o weithgareddau sy’n gwneud mwy na dim ond
cyflawni’r dyletswyddau statudol sy’n ofynnol.

Mae sawl ffordd o ychwanegu gwerth cymdeithasol. Mae’n golygu sicrhau bod yr
Awdurdod, wrth gaffael nwyddau a gwasanaethau, yn ystyried mwy na’r gost yn unig.
Mae angen ystyried yr agweddau cymdeithasol, economaidd ac amgylcheddol, ochr yn
ochr ag ystyriaethau gwerth am arian yn ystod prosesau tendro. Drwy wreiddio gwerth
cymdeithasol yn ei brosesau caffael, gall yr Awdurdod sicrhau budd cymdeithasol am yr
arian mae’n ei wario.

Rhai o’r pethau rydym eisoes wedi’u cyflawni:
e sicrhau bod y gwaith o gaffael cyfarpar gweithredol newydd yn cynnwys ystyried
sut i waredu ar ‘ddiwedd oes’;
e sicrhau bod fframweithiau caffael a chontractau yn mesur gwerth cymdeithasol;
e hybu gwerth cymdeithasol a chynaliadwyedd o fewn y Gwasanaeth.

Yn ystod 2023-2024 byddwn yn:
e cynnal adolygiad caffael yn dilyn penodi rheolwr caffael newydd;
e parhau a'n rhaglen adeiladu i ddisodli tyrau hyfforddi gyda gosodiadau twr dur
newydd;
e parhauiddarparu Archwiliadau Diogel ac lach i
gymunedau Gogledd Cymru;
e adolygu ein trefniadau rheoli iechyd a phresenoldeb.

Dweud eich Dweud:

Rydym bob amser yn chwilio am ffyrdd o wella ein gwasanaeth a chyflwyno gwybodaeth
sy'n ystyrlon. Er mwyn ein helpu i wneud hyn rydym am sicrhau bod eich barn yn cael ei
hystyried wrth gyflwyno ein gweithgareddau a rhoi gwybodaeth i chi.

Ysgrifennwch Gwasanaeth Tan ac Achub Gogledd Cymru
atom: Pencadlys y Gwasanaeth Tan ac Achub
Ffordd Salesbury
Parc Busnes Llanelwy

Llanelwy

Sir Ddinbych

LL17 0JJ
Rhowch alwad: 01745 535250
Gyrrwch e-bost atom: corporateplanning.Helpdesk@tangogleddcymru.llyw.cymru
trwy ein gwefan: www.tangogleddcymru.llyw.cymru

Twitter
@northwalesfire

Rydym yn croesawu gohebiaeth yn y Gymraeg a’r Saesneg — byddwn yn ymateb yn
gyfartal i'r ddwy ac yn ateb yn eich dewis iaith heb oedi.

Neu dilynwch ni ar:

Facebook
ww.facebook.com/northwalesfireservice

